
Orgest Azizi

SEKSI DHE QYTETI
Drejt njé historie politike té sé vértetés

«Do té doja gé& kjo histori fragmentare e
“shkencés sé seksit” t& mund té vlente njékohésisht
si skica e njé analitike té pushtetit. »

Michel Foucault

Ndér katér librat themeloré t€ Michel Foucault-sé té botuar né té gjallé té& autorit
(1926-1984) (disa té tjeré jané, té themi, disi mé dytésoré, ose mund té shihen si nénpjesé té
sistemeve gé pérbén secili nga ata té parét), véshtiré té thuhet se cili pati dhe ka ndikimin mé
té madh, cili pérbén gendrén e késaj vepre intelektuale madhore, cili éshté hyrja mé e miré
apo jep portretin mé té sakté té njé mendimi gé ishte pérheré né lévizje, zhvendosje,

(vet)kérkim, hipoteza dhe rishikime.

Pak e véné re né botimin e saj té paré mé 1961, Historia e ¢mendurisé né epokén
klasike u zbulua me zhurmé pak mé voné, duke gjetur vend géndror né lévizjet anti-autoritare
té viteve *60, ndér aktivistét e shumté té antipsikiatrisé dhe aty ku gmenduria shihej gjithnjé e
mé shumé si figuré gé implikonte pothuaj térésiné e institucioneve shogérore, né kuptimin e
gjeré té fjalés. Pér njé kohé té gjaté, dhe ndoshta pér zona té téra té perceptimit ende sot,
Foucault ishte autori subversiv, erudit dhe barok, gé né denduriné e disagindra fageve té
pérndezuara nga flaka elegante e njé romantizmi parizian, diti té véré né piképyetje (né mos
nén akuzé) téré racionalitetin peréndimor, duke denoncuar anén e errét té qytetérimit té tij,
dhunén racionale teksa ia merr fjalét cmendurisé dhe i mbyll asaj gojén pér shekuj me rradhé.
Proza sovrane e kétij libri té paré, gé i njihte si detyré vetes té bénte « jo historiné e gjuhés sé
arsyes, porse arkeologjiné e heshtjes sé ¢mendurisé » sé murosur prej saj, sa né geli, sa né
azil, konstelacioni prestigjioz i té pérjashtuarve nén hygmin e té ciléve libri e deklaronte veten
(Nietzsche, pérheré i pari, Holderlin, Goya, Nerval, Artaud, Van Gogh...), kritika therrése e
teorisé, praktikave dhe institucionit té psikiatrisé, deri te emrat e tij mé té « lavdishém »
(Pinel, Tuke, Esquirol, Orfila, Charcot,...), té gjitha kéto béné gé libri té gdhendé
géndrueshém disa nga tiparet publike té autorit Foucault, si filozofi qé, pér miré a pér keq
(secili sipas shijes), futi dhelprén e ¢mendurisé né kotecin e arsyes, pér té béré kérdiné. Vite
dhe dekada mé pas, madje dhe pas vdekjes, pati (dhe me siguri ka ende) prokuroré té

filozofisé, kryesisht né departamentet serioze-shkencoro-politike-analitike anglo-amerikane,



gé vijonin té hidhnin e prisnin akuzén pér irracionalizém, anarkizém, niceizém té
papérmbajtur, tradhéti té iluminizmit, etj. Por nuk éshté nevoja té zgjatemi tek ana
karikaturale e receptimit té veprés, fundja e pashmangshme, si né ¢do receptim. E vérteté
éshté se qysh me kété libér té paré , Foucault ngjall e mpreh, shpesh dhe acaron pasionet, por
ato jané gjithnjé me dy kahe, té mira dhe té liga, aktive dhe reaktive (pér té pérdorur
tipologjiné nigeane), entuziazém dhe armiqési. Historia e ¢gmendurisé éshté lexuar shumé?,
nga filozofé sigurisht (i pari ndér té cilét dhe nga mé seriozét ishte Derrida?), nga historianét e
shkencés dhe té psikiatrisé, nga disa psikiatér té singerté, nga juristé e sociologé, nga
psikanalisté e punonjés socialé, nga té sémuré mendoré e familjet e tyre, nga studenté e
militanté, etj. Né fushén universitare dhe kérkimore, libri &shté béré shkas pér kryerjen e njé
séré hulumtimesh, anketash, rishikimesh, hapje kantieresh e zbulime arkivash, rishkrime e
rilexime té historisé sé dijes psikiatrike. Sot, 50 vjet mé pas, prurjet metodologjike e
konceptuale té tij jané integruar né ligjérimin e pérgjithshém, por takimi me veprén mbetet
kalim i detyruar pér pérjetimin e impaktit heuristik dhe tronditjen e opinioneve té pranuara, si
njé etapé né edukimin e ndjeshmérive. Historia e ¢mendurisé, sot, éshté mé tepér njé vepér

morale. Po aq pérbén akt moral leximi i saj.

Me modalitete té ndryshme, e njéjta ecuri mund té pérshkruhet pér dy veprat pasuese,
gé nuk ekzistojné ende né shqgip. Les mots et les choses. Une archéologie des sciences
humaines (« Fjalét dhe geniet. Njé arkeologji e shkencave humane », 1966), u bé menjéheré
njé best-seller filozofik, gjerésisht edhe saje njé kegkuptimi reduktues. Tamburi i mediave e
hodhi beftas Foucault-né nén téré dritat e skenés, duke e paragitur tanimé si njé nga yjet (disa
thané papén) e strukturalizmit, si riinterpretuesin brilant té dijes peréndimore dhe teoricienin
provokues té « vdekjes sé njeriut ». Pér ata gé nuk e diné se pérse béhet fjalé, mé miré ta lemé
shprehjen, tashmé té lodhur pas aq pérséritjesh, me téré enigmén e saj kércénuese. Peizazhi
kétu éshté né njéfaré ményré krejt i ndryshém nga i pari : i ftohté, epistemologjik, vendin e

! Eshté po ashtu libri i tij i paré i pérkthyer (nga Leka Toto) dhe botuar né shqgip, me titullin Histoira e marrézisé
né epokén klasike (Toena, Tirané 2003), né kuadrin e programit té « Librave pér njé shogéri té€ hapur ». Megjithé
ardhjen nga lista té hartuara gjetiu, fakti i pérzgjedhjes sé kétij libri, gé éshté dhe mé voluminozi i Foucault-sé,
pér tu botuar i pari (dhe pér njé kohé té gjaté, i vetmi) flet pér géndrueshmériné e perceptimit t¢ Foucault-sé si
autor kryesisht i kétij libri. Se sa éshté lexuar libri né Shqipéri qysh nga ky botim, asnjé e dhéné apo gjurmé e
dukshme publike nuk na lejon té shprehemi.

2 Fillimisht né njé konferencé té mbajtur, né prani té Foucault-sé, mé 1963, me titullin « Cogito et histoire de la
folie », té rimarré mé pas né véllimin L écriture et la différence. Foucault do té japé njé pérgjigje té gjaté dhe disi
agresive rreth dhjeté vjet mé pas, mé 1972, me rastin e botimit té tekstit t& Derrida-sé né njé revisté japoneze.
Kjo pérplasje i preu marrédhéniet personale mes dy autoréve. Derrida gjithsesi i rikthehet dosjes dhe librit, nga
njé piképamije tjetér, lidhur me vendin e psikanalizés dhe Freud-it né Historiné e ¢cmendurisé, por pas vdekjes sé
autorit : « Etre juste avec Freud », né librin Résistances. De la psychanalyse (1992). Dosjen e ploté té kétij
episodi, si dhe analizén e réndésis€ filozofike té tij, do t’ia paragesim sé€ shpejti lexuesit shqipfolés.



arkivave dhe popullatés sé tyre e zéné traktatet (gé nuk mungonin as tek i pari, por ishin aty
né funksion té arkivave). Foucault pérshkruan ecuriné e vetvetishme té disa dijeve moderne
peréndimore (ekonomi, gjuhési, biologji : « njohjen e genieve té gjalla, njohjen e ligjeve té
gjuhés, njohjen e fakteve ekonomike »), eksperimenton nocionet e « epistemés », « a priorisé
historike », pavetédijes pozitive, njésive ligjérimore, thyerjes epistemologjike ; rimerr, nga
Bachelard dhe Canguilhem, idené e pragut epistemologjik ; shkurt pra, bén histori konceptesh
dhe riartikulon prerjet e médha periodike té historisé sé dijeve pérmes njé studimi té
« praktikave ligjérimore » dhe rregullave té transformimit té tyre. « Ne, gé ushgejmé pasionin
¢ konceptit... ». Pathosi i librit té paré duket disi larg, por efekti, né zona té tjera, éshté po ai :
objekte té reja i ofrohen mendimit dhe kérkimit, e kaluara mé e afért téhuajézohet pér
trashégimtarét e fjetur, epistemologjia historike béhet variant i etnologjisé sé mendésive dhe
kodeve té percetimit, dhe shumé e respektueshmja (si pasojé e moshés mendore té disiplinés,
dhe jo vetém e moshés natyrore té atyre gé e ushtrojné) « histori e ideve » detyrohet té luajé
vendit, té dalé nga shinat, té rishikojé njé pjesé té miré té rezultateve dhe pothuaj térésiné e
postulateve qé e udhéheqin. Pothuaj 50 vjet mé pas, po aq lénda e kétij libri éshté pérthithur
né ligjérimin e pérgjithshém. Historianét vijojné té béjné punén e tyre. Disa gjéra jané riparé,
disa lexime saktésuar, disa kufij jané zhvendosur ose véné né piképyetje, por me ndértimin e
tij kristalin, virtuozitetin e analizés, madhéshtiné e stilit, libri mbetet pérheré njé nga tabloté
mé pasionante té kulturés peréndimore, njé paraqgitje pothuaj antropologjike e pasqyrimit té
njé kulture nga vetvetja, pérmes orvatjes pér té njohur e futur né ligjérim aspektet themelore

té kushtit njerézor : gjuhén, jetén, punén.

Profili i autorit nis té sendértohet ndérkag : njé specialist, erudit dhe novator, gjysma
filozof dhe gjysma historian i kulturés dhe ideve peréndimore moderne, qé vozit diku mes
shekujve xviI-xix. Disa figura nisin té béhen po ashtu familjare : arkivat, fillesat e shkencave
té njeriut, historia e psikologjisé dhe mjekésisé klinike, té pérjashtuarit dhe margjinalizma té
tjera, disa jeté té heshtura (né mos po té heshtuara : « réduites en silence ») té ripértérira nga
afshi i stilit dhe shkélgimi i talentit. Autori njihet me plot gojén si intelektual, madje, gysh nga
viti 1970, né moshé goxha té re pér njé post té tillé, mban dhe katedrén e « Historisé sé
sistemeve té mendimit » né Collége de France, shtépia mé prestigjioze e dijes franceze, ku
patén ligjéruar Renan dhe Michelet, Valéry dhe Bergson, Durkheim dhe Lévi-Strauss, Marc

Bloch, Lucien Febvre dhe Fernand Braudel (etérit e revolucionit historiografik té « shkollés »



sé Analeve), Georges Dumézil (strukturalisti i vérteté i analizés sé miteve indo-europiane) dhe

Emile Benveniste, Merleau-Ponty dhe ish-mentori Jean Hyppolite®.

« Vullneti pér dije » : pushtete, dije, norma

« Sisteme té mendimit » emérton pikérisht até nivel té ndérmjetém, mes shkencés dhe
opinionit, gé pércakton terrenin e « arkeologjisé sé dijeve » ku do té vendoset hulumtimi i
Foucault-sé. Né& pérmbledhjen e punimeve dhe projektit kérkimor qé pati paragitur si
kandidaturé pér katedrén né fjalé, Foucault e paraget kété nivel specifik té arkeologjisé si mé
poshté : « Mes njé tradite refleksive té ndérgjegjes sé kulluar dhe empirizmit té ndijimit,
filozofia i kishte njohur vetes si detyré jo aq gjetjen e gjenezés, as lidhjes, madje as té
sipérfages sé kontaktit mes tyre, por té njé pérmase té treté . até té perceptimit dhe trupit
(Foucault i referohet mé sé shumti veprés sé Merleau-Ponty-sé — O. A.). Historia e mendimit
kérkon ndoshta sot njé modifikim té sé njéjtés natyré ; mes shkencave té formuara tashmé
(historia e té cilave béhet shpesh) dhe dukurive té opinionit (gé diné t’i trajtojné historianét),
do té duhej té ndérmerrej njé histori e sistemeve té mendimit. Mirépo, kjo nxjerrje né drité e
vecantésisé sé dijes, pérvecse pérvijon njé nivel specifik té analizés historike té anashkaluar
deri tani, ka mundési té na shtyjé té rishqyrtojmé veté dijen, kushtet e saj dhe statusin e
subjektit njohés.* » « Nivel arkeologjik », «dije » (né dallim nga shkenca), « praktika
ligjérimore » (né dallim nga historia e ideve), jané emértime té ndryshme pér té njéjtén
kategori, té njéjtin kantier, gé popullohet nga figura té tjera specifike (ligjérime : discours,
kumte : énoncés, dhe jo autoré apo vepra) dhe organizohet sipas ecurish té tjera (rregulla
transformimi, mungesé e subjektit themeltar, thyerje epistemologjike, materializém i
ngjarjeve, etj.). Ky nivel i ndérmjetém shérben si prerje e térthorté né ontologjiné historiko-
shogérore, si terreni ku vijné e takohen dy polet e ekzistencés efektive historike té njeriut :
veprimi dhe mendimi, forca dhe ideja. Specifika e metodés sé Foucault-sé éshté pikérisht
shpalosja, pérvijimi dhe géndrimi né njé nivel té till&, gé lejon té zbulohet karakteri thelbésor i
pikétakimit té dy poleve, imanenca e ndérsjellé e zhvillimit té dijeve dhe e raportit té forcave.
Kété imanencé, apo njérrafshtési, né fillimet e mésimdhénies né College de France, Foucault

do ta pércaktojé pérmes dy sintagmash kryesisht : « rendi i ligjérimit » (/’ordre du discours)

3 Shih, faget e fundit t& leksionit pérurues sé katedrés né fjalé, « Rendi i ligjérimit », pérkthyer nga Persida
Asllani né, M. Foucault, Pushteti dhe Dija. Katér sprova, bot. ISP-Dita 2000, Kolana e mendimit politik, Tirané
20009.

4 M. Foucault, « Titres et travaux » (1969), né Dits et écrits, Paris, Gallimard 1994, véll I, fq. 846.



dhe wvullnet pér dije (volonté de savoir). Pérkthimi i ordre me «rend» nuk e shterr
fatkeqésisht kuptimin e fjalés né shqip. Ordre do té thoté sigurisht ‘rend’, por edhe ‘urdhér’
(fundja, « urdhér » nuk éshté vegse njé transkriptim né fonetiké shqipe i sé njéjtés rrénjé) ;
dhe « rendi i ligjérimit » mund té lexohet si : a) renditje apo strukturé e renditur e ligjérimit ;
b) si vénie e ligjérimit nén rend apo ruajtje e rendit né té e pérmes tij (police des discours) ; )
si identifikimi i efekteve té ndryshme té urdhérimit qé pércillen pérmes ligjérimeve ; d) por po
ashtu si pércaktimi i njé rendi té vecanté té analizés, gé éshté ai i ligjérimeve (si¢ themi, pér
shembull, se njeriu i pérket rendit té gjitaréve)®. Dhe « vullneti pér dije », titull edhe i librit
toné, do té jeté fillimisht titulli i ciklit té paré té leksioneve té mbajtura né Collége de France
(1970-1971), togfjalésh palimpsest, nigean sigurisht, ku takohen apo dégjohen « vullneti pér
fugi » dhe «dija gazmore » (apo e hareshme : frohlische Wissenschaft ; né fréngjisht : gai

savoir).

Pikérisht, né leksionet gé i kushton shqyrtimit té kétij koncepti té ri, duke iu larguar
njé formulimi té paré, qé éshté ai i Aristotelit (raport mes njohjes, sé vértetés dhe kénaqésisé e
ndijimit), referenca géndrore do té jeté ajo nigceane, gé e paraget njohjen si njé shpikje
luftarake, mjet dhe objekt vullnetesh, fuqish, instinktesh, rezultat i kompromisit dhe urrejtjes,
pakt i brishté dhe pérheré i tradhétuar, shérbestare dhe e interesuar : « Njé model i tillé i
njohjes si thellésisht e interesuar, ku njohja prodhohet si ngjarje e vullnetit dhe ku efektet e sé
vértetés pércaktohen pérmes njé falsifikimi paraprak, éshté, pa dyshim, diametralisht i kundért
me postulatet e metafizikés klasike. Ky ishte dhe modeli qé u pérdor gjaté hulumtimeve té
kétij viti, duke ia zbatuar njé serie shembujsh, té huazuar nga historia e institucioneve arkaike

greke, dhe gé i takojné té gjithé fushés sé drejtésisé.® »

« Fushés sé drejtésisé ». Jo mé kot. Fillimisht, kushdo mund té véré re se, né
pérgjithési, fusha e drejtésisé ngérthen né vete, né artikulimin e saj konkret, né pozitivitetin e
ushtrimit té saj, dy anét e mésipérme : njé pushtet, pér té ndéshkuar, sanksionuar, detyruar,
ndaluar e lejuar, pér té ravijézuar format e pranueshme té genies shogérore ; por dhe njé dije,

gé pérbéhet nga térésia e elementéve dhe procedurave pozitive té véna né puné pér prodhimin

> « Mund t& pyesim atéheré se ¢’éshté Arkeologjia, nése nuk éshté as teori e as metodologji. Do té pérgjigjesha
ndoshta duke théné se ka té béjé, né njéfaré ményre, me déftimin e njé objekti : njé orvatje pér té pérvijuar
nivelin ku mé duhej t& vendosesha pér t’i béré t€ dukshme ato objekte qé pata manipuluar pér njé kohé té gjaté,
pa e ditur as veté nése ekzistonin si t€ tillé, e pra dhe pa mundur t’i emértoja », « Entretien avec Michel
Foucault » (1971), né Dits et écrits, vep. cit., Véll. I, fq. 157. « Arkeologjia » e pérmendur éshté njékohésisht
objekti apo niveli gé orvatet té pérkufizojé Foucault, si dhe libri ku materializohet kjo orvatje, L archéologie du
savoir (« Arkeologjia e dijes », Paris 1969).

6 M. Foucault, « La volonté de savoir » (1971), né Résumé des cours 1970-1982, Paris, Julliard, 1989, fq. 14-15
(rimarré né Dits et écrits, vep. cit., véll. Il, fq. 240-244.



e gjykimit : hulumtime, hetime, caktim i sé vértetés, status dhe praktiké e provés, peshim i
aktit dhe pérkthim i domethénies sé tij né vleré shogérore, objektiv i dénimit, etj. Si shkencé-
dhe-pushtet mbi aktet, « fusha e drejtésisé » shfaget si terreni i privilegjuar i formave té
ndryshme té mishérimit (apo sendértimit, « objektivizimit » do té thoshte Hegeli) té vullnetit
pér dije. Mirépo, né kohét moderne — né até hark kohor gé éshté dhe objekti kryesor i
deriatéhershém i studimeve té Foucault-sé, shekujt xvii-xix, qé pérkojné dhe me lindjen e
shkencave té njeriut (ku njeriu ndértohet si objekt i dijeve dhe shkencave té ndryshme), me
lindjen e mjekésisé klinike dhe té psikiatrisé — sendértimi i vullnetit pér dije rreth « fushés sé
drejtésisé » merr disa tipare té vecanta. Dispozitivi i shkencave té njeriut, dispozitivi mediko-
psikiatrik dhe ai i drejtésisé penale, lidhen sé bashku né njé gerthull tresh, ku secila nga nyjet
ushgen té tjerat. Funksionimi i drejtésisé penale rréshqet pérheré e mé shumé, nga njé gjykim
dhe dénim i aktit té paligjshém, né shqyrtim dhe marrje né ngarkim té njeriut akt-bérés, si
personalitet, si histori, si devijim, si anormal. Kalohet, filozofikisht, nga shqyrtimi i aktit (dhe
dihet se akti dhe arsyet e tij jané pika mé enigmatike gé has ¢do filozofi) te ndértimi i njé
natyre, nga gjykimi i krimit, te njohja e kriminelit. Pérheré e mé ndjeshém, dispozitivi i
penalitetit funksionon jo mé si instancé ndéshkimi, por si makiné riedukimi, Kkorrigjimi,
normimi, adaptimi, disiplinimi, etj. Ekspertiza mediko-psikiatrike (e pérdorur fillimisht pér té
pércaktuar nése subjekti ishte apo jo pérgjegjés pér aktin e kryer, nése «trajtimi » i tij i
pérkiste drejtésisé apo mjekésisé, burgut apo spitalit) nis té béhet pjesé pérbérése e ¢do
procesi gjykimi penal, duke i imponuar sé térés racionalitetin e vet. Shogéria dhe format e
ndryshme té pushtetit ne té funksionojné gjithnjé e mé pak né raport me ligjin, dhe pérheré e
mé shumé né raport me normén. Dhe natyrshém atéheré, njé praktiké penale gqé funksionon
sipas modelit té normés, do té gjejé mbéshtetjen dhe justifikimin e saj te dijet e késaj norme :
gofté si dallim i normales dhe patologjikes (mjekési, psikiatri, etj.), gofté si dallim mes
normales dhe anormales : antropologji, kriminologji, pedagogji, sociologji, seksologji, etj.
Shihet se si, pértej objektivitetit t€ pandehur té « shkencave humane », éshté né veprim njé
vullnet i lig pér té ndéshkuar, njé vullnet pér ta kapluar « njeriun » (té paré si térési reale dhe
virtuale sjelljesh), njéherésh dhe né ményré té dyfishté, si objekt té njohjes dhe objekt té
dénimit, té njohjes pérmes dénimit dhe té dénimit pérmes njohjes. Né pérgjithési pra, si objekt

té ndérhyrjes dhe administrimit.

Efektshmériné e késaj makinerie té trefishté, njohése, ndéshkuese dhe mjekuese,
modelin analogjik té& funksionimit té saj né té téra nivelet e shogérisé, peshén strukturuse qé

ka ajo né formésimin e praktikave dhe ligjérimeve, Foucault do t’i pérshkruajé me njé emér té



pérgjithshém : « disiplinim ». Lindja e shogérisé moderne shfaget si lindje e njé shogérie
disiplinore dhe, né njéfaré ményre, gjeneza e modernitetit pérkon me rénien nga idealet e
[luminizimit né praktikat e disiplinimit, ose mé sakté akoma, me sendértimin e kétyre idealeve
né formén e kétyre praktikave. Burgu si institucion dhe ményra e tij e funksionimit, me futjen
e tij né gendér té sistemit penal né fillim té shek. xix, duke inauguruar késhtu njé ekonomi té
re té ndéshkimeve, njé teknologji té re té trajtimit shogéror té trupit, do té shérbejé si model
analogjik i shpérhapjes sé késaj « ortopedie sociale ». Nga klasat te kazermat, duke kaluar nga
punishtet, uzinat, spitalet, azilet, kolegjet, fjetoret, etj., pérfshiré dhe organizimin e ri té
hapésirés familjare dhe detyrat e saj, nuk éshté cudi gé «burgu t’u ngjajé té téra kétyre
institucioneve kur té gjitha ato ngjajné si burgje’ ». N& té téra, strukturimi i renditur i sjelljeve,
disiplinimi i synuar pérmes njé pérkujdesjeje dhe vézhgimi individual(izues), mbéshteten te
mekanizma té ndryshém dijeje dhe shérbejné, nga ana e tyre, si instrumente dhe terren pér
shtimin e saj : vézhgime, statistika, regjistra, pérshkrime, pyetésoré, egzaminime, grafiké,
raporte, evidenca, etj. Proza monotone e jetés sé pérditshme merr tanimé njé status té

privilegjuar, duke u béré objekt i interesit té dyfishté té pushtetit dhe shkencés.

E tillé éshté gjendja e hulumtimeve té Foucault-sé né fillimet e viteve ’70, si¢ e
tregojné dhe titujt e cikleve vjetoré té leksioneve né College de France : Vullneti pér dije
(cikli i paré, 1970-71) do té pasohet nga Teori dhe institucione penale (1971-72), Shogéria
ndéshkimore (1972-73), Pushteti psikiatrik (1973-74), Anormalét (1974-75). Mé 1975, pas
pérvojés sé njé angazhimi té gjaté mbi ¢éshtjen e burgjeve, duke bashkéthemeluar, mé 1971,
Grupin e Informacionit mbi Burgjet (Grupe d’Information sur les Prisons, GIP), njé strukturé
model e gérshetimit té luftérave sociale me ndérhyrjen e asaj figure té re té intelektualit gé do
té pérpiget ta teorizojé nén emértimin e « intelektualit specifik® », Foucault do té botojé librin
gé pérmbledh rezultatet e késaj pune té dyfishté, mes angazhimit politik né terren dhe
kérkimeve né pluhurin e arkivave : « Disipliné dhe ndéshkim. Lindja e burgut » (Surveiller et
punir. Naissance de la prison, 1975). Libér gé pérbéri njé tronditje té madhe, sa né fushén e
filozofisé, aq dhe né até té historisé dhe teorisé sé penalitetit, dhe njohu njé pérhapje
ndérkombétare pothuaj té menjéhershme, duke u pérkhyer shumé shpejt né mbi njézet gjuhé.

Si né rastin e ¢mendurisé sé librit t& paré, Foucault fuste né fushén e gashtér té filozofisé njé

" M. Foucault, Disipliné dhe ndéshkim. Lindja e burgut, pérkth. shgip O. Azizi, bot. Odeon, Tirané 2010, fqg.

225 ; pér sa ma lart, po aty, Kapitulli i paré, « Trupi i té dénuarve ».

8 Teksti klasik i kétij teorizimi éshté njé dialog me Gilles Deleuze mé 1972, botuar me titullin « Les intellectuels
et le pouvoir » (« Intelektualét dhe pushteti »), fillimisht né revistén L Arc, n° 49, fg. 3-10 dhe rimarré mé pas né
Dits et écrits, vep. cit., Véll. 1l, fq. 306-315. Intelektuali specifik synon t& dallohet, né konfigurimin e ri té
funksionimit té pushtet-dijeve né shoqérité moderne, nga intelektuali universal, i mishéruar né traditén franceze
nga Voltaire te Sartre.



objekt té ri dhe skandaloz, té turpshém e té félliqur. Q& nga Platoni e deri te analizat e vona té
Paul Ricoeur-it®, filozofia éshté marré vetém me diskutimin e justifikimin etiko-filozofik té
dénimit té drejté. Foucault pérgéndrohej, pérkundrazi, te praktika konkrete e dénimeve (gé
pérfshin dhe format e ndryshme té teorizimit té saj), duke aktualizuar késhtu projektin nigean

té njé historie t& mizorisé dhe té ndéshkimit si e vetmja gjenealogji e miréfillté e moralit.

Ky éshté pra dhe profili i treté sundues i autorit Foucault : pas denoncuesit barok té
pérjashtimit t& dhunshém té ¢mendurisé nga fusha e racionalitetit peréndimor, pas arkeologut
erudit té kodeve organizuese té dijes moderne dhe pérvijuesit té pavetédijes sé kulturés
europiane, figura e intelektualit té€ angazhuar dhe subversiv, radikal politik i cili, né fushén

dhe objektet e veta té kérkimit, denoncon format mé té iméta té ushtrimit té pushtetit.

Dispozitivi i seksualitetit

« Nuk dua té béj sociologjiné e njé ndalimi,
porse historiné politike t& njé procedure
vértetésimi »

Michel Foucault

Libri yné, Vullneti pér dije, gé inauguron qysh né kryetitull njé seri kérkimesh té
ardhme mbi njé « histori té seksualitetit », dhe né raport me té cilén synon té vlejé si pérvijim
paraprak i fushés sé kérkimit dhe parashtrim metodologjik, hartohet pikérisht né kété moment
teorik dhe do té botohet vetém njé vit pas librit mbi burgjet (ose, sipas njé shprehjeje té bukur
té Philippe Artiéres, « librit té jetéve fajtore ») : mé 1976 pra. Mirépo, pse seksualiteti ? Si
kalohet nga pushteti te seksi ? Si dhe nga vjen ky objekt i ri i interesit teoriko-historik té

Foucault-sé ?

9 Shih, pér shembull, esené, « Mbi té drejtén. Forca dhe kufijté e drejtésisé », té Paul Ricoeur, ku autori shqyrton
até gé e quan «skandal intelektual », domethéné « vuajtjen qé i jepet pérmes ndéshkimit fajtorit té dénuar,
vuajtje té cilén institucioni gjygésor duket sikur ia mbishton sé jashtmi asaj qé ka pésuar paraprakisht viktima e
shkeljes, e démit apo e ndonjé cénimi tjetér », duke rindértuar historiné e « déshtimit té pérpjekjeve mé té
elaboruara pér té dhéné njé justifikim racional t& dhunés ndéshkuese » pérgjaté historisé sé filozofisé, gé nga
Platoni e Aristoteli, deri te Kanti e Hegeli. Paul Ricoeur, Konflikti, drejtésia, politika, pérkth. shqip O. Azizi, bot.
ISP-Dita 2000, Kolana e mendimit politik, Tirané 2011 (né botim).



Tashmé te « Rendi i ligjérimit » (1970), Foucault e kishte pérmendur historingé e
seksualitetit si njé nga pistat e kérkimit né té ardhmen, bashké me té tjera si: historiné e
dijeve biologjike mbi trashégimning, até té ekzegjezés biblike, formimin dhe evoluimin e
koncepteve psikiatrike etj. Né parathénien e shkruar pér botimin gjermanisht té librit (1977),
Foucault na e bén mé té qarté shfagjen e pistés seksuale : « Lexuesit gé&, duke lexuar kété
libér, shpresojné té mésojné se si kané dashururar njerézit ndér shekuj, apo se si u ka gené
ndaluar njé gjé e tillé (céshtje pa dyshim shumé serioze, e réndésishme dhe e véshtiré), kam
friké se do mbeten té zhgénjyer. Synimi im nuk ishte té shkruaja historiné e sjelljeve seksuale
né shogérité peréndimore, por té trajtoja njé ¢éshtje mé té qeté dhe mé té kufizuar : cila éshté
ecuria gé i béri kéto sjellje objekte té dijes ? Me ¢’ményra dhe pér ¢’arsye u pat’ organizuar
kjo fushé e vecanté dijesh, pér emértimin e sé cilés pérdorim termin relativisht té vonét té
“seksualitetit” ?1° » Shihet pra, se seksualiteti, gé¢ né fakt duhet t& pérdoret kétu pérheré me
thonjéza, paragitet si terreni tjetér i privilegjuar i sendértimit té vullnetit pér dije, si fushé e
artikulimit té njé dijeje, qé éshté rezultat i investimi té njé vullneti, dhe pra i ushtrimit té njé
pushteti dhe artikulimit té njé raporti forcash. « Terren », « fushé artikulimi », « rezultat »,
duhen marré kétu seriozisht. Pozita e Foucault-sé éshté kétu nominaliste, ose konstruktiviste,
mé shumé se kurré. Né njérén nga intervistat e dhéna pas botimit t& librit'!, ai shpjegon
gjenezén e tij dhe evolucionin e géndrimit teorik. Foucault pat’ kaluar késhtu nga njé
konceptim i paré i Vullnetit pér dije si njé histori ku « seksualiteti » mésyn, mbulon, bllokon
dhe fshesh seksin, histori e artikuluar pra sipas njé skeme té vjetér té funksionimit té pushtetit
(si pushtet pér té ndaluar, si funksionim negativ), te njé konceptim i ri ku seks/seksualitet i
pérkasin té njéjtés fabriké ligjérimore. Pushteti, késhtu, del si ndértim i realiteteve mbi dhe
népérmjet té cilave ushtrohet.

Pérmendém pak mé lart se lindja e « njeriut » si objekt i dijes e ofronte njékohésisht
até si objekt té ndérhyrjes dhe té pushtetit. Nuk ka métim pér kapjen shkencore té sjelljeve té
njeriut dhe natyrés sé tij qé té mos territorializohet né métim pér administrimin e késaj
sjelljeje dhe kontrollin e saj. Gjé gé&, né mos nga tjetér, shihet garté sot nga zhvillimi pothuaj i
pakufishém i «shkencave » menaxheriale, t€ marketingut apo té komunikimit, té téra
njéherésh instrumente té geverisjes sé sjelljeve sociale dhe individuale. Mirépo, njeriu si

objekt i dijes, ka vegantiné té paraqitet si subjekt. Njeriu éshté njéherésh objekt dhe subjekt i

10 M. Foucault, « Séxualité et vérité », né Dits et écrits, vep. cit., Véll. I, fg. 136-137 (botuar fillimisht me
titullin « Sexualitat und Wahrheit », né M. Foucault, Der Wille zum Wissen, Frankfurt, Suhrkamp Verlag, 1977,
fq. 7-8)

11 « Les rapports de pouvoir passent a I’intérieur des corps », botuar fillimisht né Quinzaine littéraire, n° 247,
janar 1977 ; rimarré né Dits et écrits, vep. cit. véll. 111, fq. 228.



dijes, ose mé saktésisht : njeriu éshté njé subjekt, i cili, subjektin e vet e merr si objekt té
dijes. Ky status i dyfishté éshté korrelativ dhe njeriu jetohet si subjekt né castin e ndértimit té
tij si objekt i dijes (dhe pushteteve). Por, kjo formé subjektive e té genit objekt do té thoté se
dija dhe pushtetet e synojné njeriun, arrijné ta depértojné até, ushtronen dhe formésohen rreth
tij, pérmes raportit té njeriut me veten. Pushteti ushtrohet mbi njeriun si objekt (s’duhet té
harrojmé se «njeriu », kétu, nuk ka konsistencé tjetér pér Foucault-né vecse si térésia e
sjelljeve reale dhe t¢ mundshme té tij dhe e ndérveprimit té tyre me té tjerét dhe mjedisin
rrethues) vetém pérsa arrin ta prodhojé até si subjekt. Nése, sipas analizés niceane, penaliteti e
prodhonte (dhe sundonte) njeriun-subjekt pérmes premtimit, ndjenjés sé fajésisé dhe brerjes
sé ndérgjegjes, seksualiteti e prodhon até pérmes shtysés pér vetshqyrtim dhe vetanalizé.
Analiza e Foucault-sé tregon késhtu se, raporti me veten, né kété rast, kalon pérmes instancés
sé tjetrit, gé éshté ajo e dijes dhe ajo e pushtetit. Kundér hipotezés sé pérhapur né ato kohéra
té revolucionit seksual dhe té liberalizimit té zakoneve, sipas sé cilés seksi ka gené gjithmoné
(e sidomos né epokén borgjezo-viktoriane, né mos né Europén e krishteré) i shtypur nga
pushteti, kundér hipotezés sé njé seksualiteti fillestar té clirét qé ka réné nén shtypje e qé
duhet ri-cliruar, kundér mendimit té raporteve seks-pushtet sipas modelit negativ té shtypjes
(répression), Foucault pérdor njé analizé pozitive té pushtetit, té paré para sé gjithash si
prodhimtar, si nxités, si shtues e riprodhues. ‘Pozitiv’ nuk ka kétu asnjé kuptim moral, por
thjesht teknologjik e material. Pushtet-dijet, ato gé depértojné edhe mé né thellési, nuk mund
té formésohen e té ushtrohen pa prodhuar njeherésh edhe objektin e tyre si objekt té dyfishté

dijeje dhe pushteti.

« | shtypur seksi? », pyet Foucault. « Mé shumé sesa té dhéné pas shtypjes
(répression) sé seksit, do ta shihja shogériné toné si té dhéné pas shprehjes (expression)
pafund t& tij'?». Né té vérteté, qysh nga shekulli xvii, njé armaté e téré mjekésh,
higjienistésh, pedagogésh, filantropésh, gjyqtarésh, psikologésh, moralistésh, reformatorésh
etj., jané pérkulur drejt tij pér ta zhbiruar, analizuar, klasifikuar, kuptuar, kanalizuar até. Njé
teknologji e pafundme ekzaminimi, rréfimi (confession ne fillesat e saj Kishtare, aveu, mé pas,

né formé té pérgjithésuar shogérore), tregimi, gémtimi é&shté shpikur rreth « misterit » té

12 M. F., « L’Occident et la vérité du sexe », né Dits et écrits, vep. cit., véll. 111, fg. 105 ; dhe, po aty : « zhbirimi
i raportit té ligjérimit té vérteté me kénagésiné e seksit ka gené njé nga shgetésimet mé té vazhdueshme té
shoqérive peréndimore, dhe kjo pér shekuj té téré »; mé tej : « po sikur pushteti t& mos keté pér funksion té thoté
vetém « jo », t& ndalojé e té censurojé, por té lidhé, né njé spirale té pafundme, shtréngesén, kénagésiné dhe
vértetésing ? » (fq. 103). Késhtu kryhet lidhja mes dy poleve té analizuara nga Foucault : njé «erotiké e sé
vértetés » dhe njé « politiké e seksit ». Lidhur me kritikén e konceptit té shtypjes/ndrydhjes (repression), sa né
teoriné politike, aq dhe né fushén e seksualitetit, shih « Leksionet e 7 dhe 14 janarit », pérkth. shqip,O. Azizi, né
Michel Foucault, Pushteti dhe dija. Katér sprova, vep. cit.



seksit, teknologji qé do té kolonizojé mé pas fusha té téra té ekzistencés shogérore. Me rradhé
ose njéherésh, seksi i fémijéve, ai i grave, ai i deviantéve té ¢cdo lloji, seksi i bashkéshortéve
por dhe ai i beqaréve, seksi i borgjezisé pér arsye trashégimnie por dhe ai i proletariatit pér
arsye force dhe higjiene, seksi i té gjithéve pér arsye fetare, jané béré pareshtur objekte
meraku, shgetésimi, kontrolli, parashikimi, diagnoze etj. Dhe shihet garté se sa i privilegjuar
éshté seksi si fushé, né ményré gé kjo sipérmarrje té kryhet né ményré té dyanshme, nga
jashté subjektit, dhe nga veté ai né raport me veten. Ményra mé e miré pér t’i pérbrendésuar
normat dhe shtigjet e riprodhimit té dijeve si dhe shinat e depértimit té pushtetit. Seksi
universal, ngagé kushdo éshté i pajisur ; individual dhe kolektiv, ngase dukurité e tij prekin sa
bartésin aq dhe grupin apo popullatén né térési ; i cdo moshe, grupi e gjinie ; seksi, po ashtu,
né piképrerjen e psikikes dhe trupores, realitet bio-anatomik por dhe strukturim i identitetit
psikologjik, sa céshtje mjekésore aq dhe morale. Seksi, bartési i mundshém i té gjitha
sémundjeve dhe siguria e té gjitha identiteteve, njékohésisht barré dhe sjellje, trashégimni dhe
pérdorim. Terreni mé intensiv dhe i ekspozuar i patologjive, devijimeve, anormalitetit,
pagendrueshmérisé. « Ka qytetérime gé kané patur dhe kultivuar até gé do t€ mund ta quanim

njé ars erotica — thoté Foucault —, por Ky i yni ishte i vetmi gé shpiku njé scientia sexualis ».

Trekéndéshi gerthullor (nése mund té themi) i indentifikuar mé sipér funksionon kétu
edhe mé miré : njohja, si prodhim dhe detyrim pér té prodhuar ligjérime té ngarkuar me vlera
vértetésie, mjekimi, dhe madje parandalimi i trazimeve té lidhura me seksin (dmth., pothuajse
té gjitha) dhe pushteti si geverisje, pérkulje, drejtim dhe administrueshméri e pérgjithshme e
sjelljeve : té treja kéto né nivel individual dhe kolektiv. Dispozitivi i seksualitetit, pérmes
universalitetit té vet, pérbrendésimit té nxitjes pér té vértetén, pérgjithésimit té€ normés,
imponimit t&¢ modelit biologjiko-mjekésor, del késhtu si akoma mé efikas e i zgjeruar se ai
penal, megjithése funksionimi i tyre éshté i ndérthurur. Natyra e krimit do té shpjegohet
késhtu me karakterin e kriminelit, karakteri me personalitetin e tij, personaliteti me historiné e
tij personale dhe até t& mjedisit ku éshté rritur, pérmes rréfimit, pyetjeve dhe egzaminimit,
historia e tij pérmes situatés seksuale, etj. E njéjta skemé, me variacionet e nevojshme, do té
pérséritet kudo, deri te dialogu apo loja e liré e asosiacioneve « mes divanit dhe kolltukut » né
kabinetin e psikanalistit ; kudo, e njéjta shtysé, e njéjta nxitje, madje i njéjti detyrim pér t’u
théné, pér t’u vetshqyrtuar, gérrmuar, pér t’u pohuar e rréfyer, pér t’u ofruar, pranuar e

ndértuar si identitet i caktuar.

Eshté e koté té zgjatemi mé tepér né logjikén e funksionimit té késaj makine pér

prodhimin e vértetésive dhe rréfimeve, anét e ndryshme té sé cilés Foucualt i shpalos né libér



né ményré magjistrale, heré né njé analizé, e heré né paraqgitjen e njé skene klasike, deri te
pasojat masive biopolitike. Pérmendja ironike e «rasteve » dhe anekdotave, nuk jané
medoemos pasazhet mé pak té thella té librit gé keni né duar. Pérpara se ta lemé lexuesin né
kontaktin e drejtpérdrejté me tekstin e librit, implikimet e té cilit jané pothuaj té pashtershme,
gjé gé e bén, paradoksalisht, librin njéherésh mé té dendur dhe mé té kuptueshém té Foucault-

sé, na duhet té ndalemi paksa te raporti me psikanalizén dhe vendi i saj né libér.

Psikanaliza né dispozitivin e seksualitetit'?

Mund té themi se hulumtimi i Foucault-sé zhvillohet duke privilegjuar, heré vec e heré
sé bashku, tre drejtime, fusha apo 1éme té genies shogérore : institucionet e mjekimit, ato gé
pércaktojné ndarjen e madhe mes normales dhe patologjikes dhe format e ndryshme té
« kurimit », apo marrjes nén kujdes (care) ; institucionet e dénimit, ato qé pércaktojné ndarjen
e madhe mes sé lejuarés dhe sé palejuarés, mes normés dhe shkeljeve, dhe format e ndryshme
té korrigjimit, ndéshkimit, ridrejtimit, shtrimit, adaptimit; institucionet e vértetésimit
(véridiction), rreth té cilave sillet dhe pércaktohet prodhimi i ligjérimeve me vleré vértetésie
dhe efektet e késaj té vértete. Qarkullueshméria e ndérsjellé e té treja kétyre zonave éshté e
dukshme. Po aq éshté e dukshme pérkatésia e psikanalizés né zemér té késaj tresheje : ajo
éshté sa tekniké e re e mjekimit dhe ripérkufizim i patologjisé mendore, sa riformulim i sé
lejuarés dhe sé palejuarés pér subjektin dhe horizont i mundshém i « pérshtatjes » sé tij, aq
dhe formulim i ekzistencés sé njé lloji té ri té vértete dhe i njé raporti té vecanté té subjektit
me kété té vérteté : tekniké mjekimi, tekniké korrigjimi dhe dispozitiv vértetésimi. Né ményré
té pashmangshme pra, psikanaliza duhej té figuronte si njé nga objektet e analizuar né libér.
Madje, po té kemi parasysh se shtysa pér té folur, pér t’u vetérréfyer, nxitja pér té shprehur té
vértetén pérmes ligjérimit, pérballé njé instance qé duhet ta mbledhé, drejtojé dhe udhézojé
até, po té mbajmé parasysh se ky kémbim fjalésh gé synon prodhimin né akt té sé vértetés
rrotullohet i téri rreth statusit té déshirés dhe zonés sé seksualitetit, psikanaliza del si objekti
géndror i librit, si sendértimi kulmor i vullnetit pér dije rreth seksit. Te Historia e gmendurisé,
psikanaliza paraqitej si njé epoké e re dhe ardhja e Freud-it si inaugurimi i daljes sé

¢mendurisé nga hapésira psikiatrike ku kishte mbetur e robéruar dhe e dénuar me heshtje, si

13 Raportet e Foucault-sé me psikanalizén né pérgjithési dhe trajtimi i saj brenda kuadrit t& dispozitivit té
seksualitetit né vecanti (pérfshirg, sidomos, dhe rolin e saj lidhur me politikat e identiteve seksuale) jané shumé
komplekse dhe nuk mund t’i analizojmé me hollési n€¢ kété paraéthénie. Do t€ mjaftohemi kétu vetém me disa
drejtime kryesore dhe vija té trasha.



rishkrim i kufirit ndarés mes normales dhe patologjikes mendore (normalja lexohej si njé rast
I vecanté i1 jonormales), si ikje nga moralizmi i vjetér, etj. Te Les mots et les choses,
psikanaliza (si dhe etnologjia, pra Lacan dhe Lévi-Strauss) zinte njé vend té shqendérzuar né
raport me sundimin e shkencave humane dhe kjo shmangie e bénte até njé pikévrojtim Kritik
mbi kéto shkenca, themelet dhe presupozimet e tyre. Tanimé, nga parim dhe pikénisje e
hulumtimit, ajo béhet objekt i studimit dhe shénjestér e tij, «si dicka e vdekur » thoté
Jacques-Alain Miller'4. Psikanaliza paragitet kétu si pjesé, dhe ndoshta pjesa mé gendrore, e
« dispozitivit té seksualitetit ». « Historia e dispozitivit té seksualitetit shérben si njé arkeo-
gjenealogji e psikanalizés » vijon Miller. Dhe statusi gé i jep Foucault psikanalizés, né kété
gjenealogji té zhbirimit kokéforté té seksit né historiné moderne peréndimore, nuk éshté,
sigurisht, shumé i pélqyeshém.

Kritikat kryesore té Foucault-sé do té drejtohen, né forma té ndryshme, pikérisht ndaj
atij tipari té psikanalizés qé bén té mundur futjen e saj né zemér té dispozitivit té seksualitetit,
domethéné, shtysés pér t’u théné, pér vetérréfime dhe pér té prodhuar ligjérime vértetésie,
shkurt pra, disponimit té pérgjithshém pér ta futur seksin (dhe prej aty, téré faktin njerézor) né
ligjérim. Psikanaliza ndan késhtu me dispozitivin e seksualitetit dhe me térésiné e dijeve
« psi- » té shekullit xix té njéjtén kureshti té pangopur pér ta gjurmuar dhe théné faktin
seksual né té téra format e tij, dispozité qé ajo e shpie né maksimum duke e béré formén
themelore té ushtrimit té saj dhe duke i dhéné, haptas, vleré epistemologjike dhe terapeutike.
Aty ku dispozitivi klasik i seksualitetit e bénte kété gjé disi fshehtas, ose « si nga e kegja », né
emér té dickaje tjetér (njohjes, parandalimit, shéndetit, etj.), psikanaliza e shndérron até né
parim pozitiv duke e instaluar né zemér té procedurés sé subjektit pér njohjen e vet. Po ashtu,
psikanaliza rimerr disa nga vatrat e artikulimit té dispozitivit té seksualitetit, para sé gjithash
pérgéndrimin te seksualiteti féminor (bosht géndror i frojdizmit, gé kushtézon artikulimin e
kompleksit te Edipit) dhe até gé Foucault e quan « histerizimi i trupit feméror ». Dhe né fakt,

psikanaliza themelohet, té paktén né legjendén e saj té treguar nga Freud-i, rreth dy rasteve té

14 J-A. Miller, «Michel Foucault et la psychanalyse », né Michel Foucault, philosophe. Rencontre
internationale, Seuil, 1989. Shih, po ashtu, dhe debatin e Foucault-s¢ me disa psikanalisté, ndér té cilét edhe
Jacques-Alain Miller, pak pas botimit té librit dhe rreth tij : « Le jeu de Michel Foucault. Entretien sur I’Histoire
de la sexualité », botuar fillimisht né Ornicar. Bulletin périodique du champ freudien, n°® 10, korrik 1977, fq. 62-
93 dhe rimarré né Dits et écrits, vep. cit., véll. 111, fg. 298. J.-A. Miller, psikanalist i ardhur nga filozofia, mik i
Foucault-sé, éshté dhéndér dhe ekzekutuesi testamentar i Jacques Lacan-it, botuesi i veprés sé tij postume dhe,
né njéfaré ményre, ruajtési i ortodoksisé lakaniane. Duhet theksuar se né libér Foucault pérmend shumé pak
emra, dhe pérsa i pérket psikanalizés figuron vetém Freudi. Lacan asnjéheré. Megjithaté, pér Foucault-né, duket
se ajo gé ai quan psikanalizé éshté né fakt njé continuum frojdo-lakanian, perceptim gjerésisht i pérhapur dhe
pranuar né Francé, ku i fundit éshté shpalosés dhe teorizues mé rigoroz i intuitave té té parit. Pér mé tepér qé
deviza e Lacanit ishte « Kthim te Freudi ! ». Disa nga néntekstet lakaniane u pérpogém t’i vemé né pah me ané
shénimesh pérgjaté librit.



kurimit té njé histerie femérore, rasti Anna O. dhe rasti Dora, gjé sé cilés i duhet shtuar edhe
eksperienca teorike dhe praktike e Freud-it né Paris, teksa ndiqgte leksionet publike té psikiatrit
Charcot né spitalin Salpétriere (té cilat do t’i pérkthejé né gjermanisht) dhe prezantimin e

rasteve histerike nga mjeshtri.

Grupi i dyté i kritikave, ka té béjé me postulatin e psikanalizés i cili pérgéndrohet te
lidhja e déshirés me Ligjin (ligj simbolik dhe ligj seksual njékohésisht, i mishéruar nga
Mbiuni dhe i formuluar-jetuar né formén e kastracionit). Sigurisht, psikanaliza nuk e rimerr
« hipotezén shtypése » né formén e vet naive. Madje, asaj ia detyrojmé mésimin se nuk ka
gjendje paraprakisht té virgjér té déshirés, déshiré e egér gé vetém mé pas do té genkej béré
pré e shtypjes sé pushtetit apo normave sociale. Psikanaliza (ajo e Freud-it dhe Lacan-it)
méson se Ligji éshté strukturues i déshirés dhe formésues i subjektit, se kumti negativ i Ligjit
nuk éshté katastrofé mbi déshirén porse kushti i njé seksualiteti njerézor, i cili, si i till&, duke
gené né raport thelbésor me ligjin simbolik (Edipin, kastracionin, dallimin mes sekseve) éshté
thelbésisht i ndryshém nga ai shtazor dhe nuk kufizohet te substrati biologjik. Por, raportimi i
subjektit vetém né raport me Ligjin, qofté ai dhe strukturues, i pérket, sipas Foucault-sé, njé
forme té vjetér té analizés, njé juridizmi atavik, té trashéguar nga epoka e pushteti sovran
monarkik, e cila funksionon si alibi pér té fshehur teknologjité e reja té ushtrimit konkret té
pushtetit, pushtet i cili vetém margjinalisht dhe taktikisht artikulohet ende né formén e ligjit.
Ndérkohé gé evolucioni i pushtetit na ka béré té kalojmé nga simbolika e gjakut te analitika e
seksualitetit, psikanaliza duket sikur merr pérsipér ta rishkruajé rendin e ri seksual sipas
gjuhés sé vjetér té ligjit dhe simbolikés. Duket se, né kété piké, Foucault bén té tijat njé pjesé
té kritikave gé i patén drejtuar psikanalizés Deleuze dhe Guattari katér vjet mé paré, né librin
e tyre me titullin domethénés L anti-Edipe. Capitalisme et schizpophrénie (« Anti-Edipi.
Kapitalizém dhe skizpofreni », bot. Minuit, Paris, 1972), elozhin e té cilit Foucault e ka béré
shpesh®®. Negativizimi i déshirés (si e lindur nga njé mungesé : pamundésia e Edipit dhe
kastracioni) dhe familializmi ekskluziv (instancat « babi » dhe « mami » si té vetmet pole
referimi pér subjektin déshirues), ishin dy frontet e sulmit t& Anti-Edipit. Pérkundér kétyre
tipareve, Deleuze dhe Guattari propozonin njé konceptim pozitiv dhe prodhimtar té déshirés :
« Pavetédija nuk é&shté teatér, por uziné. »

Mirépo, déshira po aq i duket Foucault-sé njé term i infektuar dhe pjesé e vetvetishme

e dispozitivit té seksualitetit. E gjithé makineria e madhe e vetérréfimeve né Peréndim éshté

15 Shih, pér kété, « Metoda gjenealogjike dhe dijet e nénshtruara. Leksion i 7 janarit né Collége de France », né
M. Foucault, Pushteti dhe dija. Katér sprova, vep. cit., fg. 75.



VENé né puné pikeérisht nisur nga postulati i déshirés : déshiré trazuese, déshiré turbulluese, e
pabindur, tinézare, e lindur nga trupi dhe gé synon té depértojé e té ndohté shpirtin, duke e
shtyré até né mékat, qofté edhe pasiv. Krishterimi ishte i pari gé e vuri né puné kété makineri,
dhe dispozitivi i seksualiteti i ka rrénjét e veta te teknika e konfesionalit, t€¢ udhézimi e
direktimi shpirtéror, te puna e béré mbi veten nga besimtari pér té gjurmuar ¢do shenjé, sado
té vogél, té déshirés, cdo thirrje té maskuar té mishit, pér té interpretuar ¢do prirje, pér té
demaskuar ¢do pélgim. Dispozitivi i seksualitetit mbéshtetet te postulimi i njeriut si genie e
déshirés dhe te postulimi i shprehjeve té déshirés si vecanérisht t€ maskuara : e pra, objekt
gémtimi, tregimi, zbulimi e interpretimi pa fund. Njé ekonomi e téré e trupit dhe kénagésive
té tij z& vend, e cila e kodifikon mé pas kénaqgésiné rreth seksit dhe ligjeve té tij. Seksualizimi
I kéngésisé, ajo gé do té mund ta quanim fallocentrizmi i kénagésisé né Peréndim, éshté ana e
pasme e postulatit té déshirés. Né kété gjenealogji kishtare té « déshirés » Foucault denoncon
jo vetém pérkatésiné e psikanalizés brenda dispozitivit seksual, si njé vazhdim i tij (aty ku ajo
pretendonte pér thyerje), por i bén njé kritiké té térthorté edhe orvatjeve déléziane pér té
gjetur rrugédalje te njé teori e re (njé ontologji e re) e déshirés.

Megjithaté, njéfaré sikleti vihet re né kété sipérmarrje pér njé gjenealogji té
psikanalizés. Kritika nuk éshté totale, dhe vihet re lehté se psikanaliza éshté mé pak e
keqgtrajtuar né libér sesa « shkencat » dhe dijet e tjera bashkékohése té saj. Ndryshe nga sa vé
re J.-A. Miller tek artikulli i sipércituar, statusi i psikanalizés éshté kétu i dyfishté : ajo éshté
sa né vazhdim, aq dhe heterogjene ndaj dijeve té tjera bashkékohore, kundér té cilave i éshté
dashur shpesh té ndértohet e imponohet, dhe té cilat e luftojné edhe sot (shih kundérvénien e
Freud-it, por akoma dhe mé té Lacan-it, ndaj pothuaj téré psikologjisé e psikiatrisé sé
shekullit). Psikanaliza formon bashké me to, sipas Foucault, njé dispozitiv té caktuar, por
gjithé duke ruajtur dhe kultivuar njé vecanti radikale, gé shpesh e bén té veprojé né kah té
kundért me dispozitivin né fjalé, si antidot i tij*®. Tipari mé i réndésishém, né kété kuptim,

éshté anti-biologjizmi thelbésor i psikanalizés, kémbéngulja e saj pér ta « lexuar » njerézoren,

16 Késhtu, lidhur me kodifikimin seksual t&é kénagésive dhe seksualitetin féminor, leximi i kujdeshém i Tre eseve
mbi teoriné seksuale té Freud-it (dhe jo « teoriné e seksualitetit ») shfaq po até ambiguitet. VVértet, ¢cdo gjé né
pamje té paré e fut até né dispozitivin e seksualitetit. Por, nga ana tjetér, Freudi pérshkruan aty pikérisht njé
proces té caktuar té seksualizimit té kénagésive dhe ndértimit té trupit seksual. Fallocentrizmi i kénagésisé, né
fund té fundit, del si njé ideologji me efekte materiale, si proces i inkorporimit t& njé norme (qofté dhe
antropologjike). E analizuar né vetvete (dhe kjo éshté gjéja mé e véshtiré, koncepti mé i errét) kénagésia té shpie
medoemos né deseksualizim, ose né neutralizimin e instancés unike té ligjit despotik té seksit (ashtu si mendimi,
ligjérimi apo gjuha shpien né desubjektivim). Kété deseksualizim té déshirés, Freudi, me ose pa dashje, e merr
parasysh kur e emérton fémijén si « pervers polimorf ». Posa gé shqyrton « faktin » anarkik té kénagésisé, Freudi
8shté i detyruar té postulojé njé trup erotik paraprak, fillestar, pérpara mpiksjes sé tij né zona erogjene dhe
« arbitraritetit » t& tyre anatomik, hormonal, evolutiv, social, gjinor, etj.



jo vetém psikiken por edhe seksualitetin, jo nga substrati biologjik i paré si fat dhe normé, por
né raport me ligjin dhe dimensionin simbolik. Pikérisht arkaizmi i ligjit e bén psikanalizén t’i
shpétojé prirjes biologjizuese té téré psikiatrisé sé kohés, duke u béré késhtu pengesé, brenda
mundésive té saj, ndaj zhvillimit té asaj qé Foucault do ta quajé « racizmi shtetéror » : « Nderi
politik i psikanalizés — ose, té paktén, i pjesés mé koherente té saj — géndron pikérisht te fakti
se ajo, gé né lindje té saj, domethéné, gé nga casti kur i ktheu shpinén neuro-psikiatrisé sé
shprishjes degjeneruese, e nuhati me mprehtési dinamikén e pakthyeshme mésymése té kétyre
mekanizmave té rinj té pushtetit gé pretendonin té kontrollonin dhe administronin
pérditshmériné e seksualitetit : pa dyshim kétu qgéndron dhe arsyeja e pérpjekjes
kémbéngulése té Freud-it pér t'i dhéné seksualitetit si parim ligjin — ligjin fisnor, ligjin e
ndalimit té félligéshtisé né gjak, ligjin e Atit-Sovran, shkurt pra, pérpjekja pér té thirrur rreth
realitetit té déshirés gjithé rendin e pushtetit té vjetér, né kundérpérgjigje ndaj rritjes sé
racizmit bashkékohés. Kjo e béri psikanalizén té ishte gjithmoné — né thelb, dhe vetém me

ndonjé pérjashtim té rrallé — né kundérshtim teorik dhe praktik me fashizmin. *'»

Shihet qgarté pra, se statusi i psikanalizés brenda dispozitivit té seksualitetit, qofté
teorikisht, qofté politikisht, éshté i dyfishté. Ajo duket té jeté né njé familjaritet té kithét me
dipozitivin né fjalé : sa pjesé géndrore e tij, ag dhe né shmangie té pérhershme ndaj

postulateve dhe dinamikés sé brendshme té sistemit.

Ky status i zhvendosur i psikanalizés, gé turbullon disi tabloné e ndértuar nga
Foucault, vjen nga vecantia e saj né fushén e dijes : psikanaliza éshté e vetmja nga disiplinat
gé indentifikohet pothuaj e téra me emrin e themeluesit té saj ; né fund té fundit, pérkufizimi
mé i thjeshté i psikanalizés éshté : disiplina e shpikur nga Sigmund Freud-i. Lidhja thelbésore
me njé emér té pérvecém e bén sigurisht problematik satusin e saj si shkencé (nése pranojmé
se shkenca, né universalitetin e saj abstrakt dhe verifikueshmériné e pohimeve té veta nuk e
njeh autoritetin e emrit t& pérvecém), por po ag e bén problematike futjen e saj pa mbetje
brenda njé dispozitivi té dhéné, brenda « mérmérimés anonime té ligjérimeve ». Fshirja e
instancés sé autorit ishte njé nga efektet kryesore té metodés arkeo-gjenealogjike té Foucault-

sé'®. Por, né rastin e psikanalizés, metoda has né njé kocké té patretshme krejtésisht, ngagé

17 Shih, kétu mé poshté, Kapitulli V, « E drejta e vdekjes dhe pushteti mbi jetén ».

18 Dekonstruktimi i « monarkisé sé autorit » éshté njé motiv i pérhershém i Foucault-sg, i teorizuar né tekste té
vecanta dhe i praktikuar né raportin e tij me tekstet dhe arkivat, deri edhe né raportin e tij, si ‘autor’ me tekstin e
vet. Gjurmét jané té shumta, por le té pérmendim, né fréngjisht, konferencén e famshme té mbajtur mé 22 shkurt
1969 pérpara ‘Société frangaise de philosophie’ me titull « Qu’est-ce qu’un auteur ? » (botuar fillimisht né
Bulletin de la Société francaise de philosophie, 1969 dhe rimarré né Dits et écris, vep. cit., véll. |, fq. 789). Né
shqgip, mund té shihet Leksioni pérururues né College de France, « Rendi i ligjérimit », sidomos hapja e tij, dhe



autorésia « transhendentale » e Freudit lidhur me korpusin teoriko-praktik té psikanalizés
éshté jo rastésore, jo njé moment i tij, por kushtetuese e korpusit si té tillé. Status té cilin
Foucault e kishte identifikuar tashmé si té tillé, disa vite mé paré, teksa, né njé konferencé me
titull « Nietzsche, Freud, Marx » (1964), pra kushtuar tre emrave té pérvecém, i ciléson ata té
tre me shprehjen « fondateurs de discursivités », si ngjarje pra, qé hapin njé hapésiré té re
ligjérimore (ose, mé sakté, ‘ligjérimésie’, nése mund té themi), gé hapin fushén dhe
mundésiné e njé shpérndarjeje té re té shenjave, domethénieve, leximeve e interpretimeve, té
njé raporti té ri mes ‘fjaléve dhe genieve’. Pér kété arsye, Nietzsche kryesisht, por edhe Marxi
dhe Freudi jané té « pagjenealogjizueshém », ngase jané pikénisje pér hulumtimet
gjenealogjike dhe zhytja e tyre né korpuse ligjérimoré mé té gjeré dhe pérfshirés (epoka,
kushtet, mjedisi, dispozitivé té caktuar, etj.) éshté pérheré e pjesshme. Pikérisht, ky
heterogjeneitet intim i psikanalizés me mjedisin e saj té shfagjes (dispozitivin e seksualitetit
dhe mjekésiné e psikiatriné e shekullit x1x) do té béjé qé, né rastin e kétushém, kufijté e
mirépércaktuar kohoré té dispozitivit té seksualitetit t& thérmohen. Fillimisht, Historia e
seksualitetit u lajmérua si njé projekt me gjashté véllime, té cilét, pas Vullnetit pér dije si
hyrje e pérgjithshme, duhet t’i kushtoheshin secili studimit konkret té njé zone té caktuar té
dispozitivit né fjalé : seksualitetit té fémijéve, anormaléve, histerizimit té trupit feméror,
teorive eugjeniste, etj. Por, me kohé, sa mé shumé qgé projekti afirmohej si gjenealogji e
psikanalizés dhe e nxitjes pér ta shprehur seksin né ligjérime vértetésie, ag mé shumé
sprapsen kufijté kohoré té hulumtimit, gjé qé e detyron Foucault-né té dalé nga zona familjare
e studimeve té veta (Peréndimi i shekujve xvi-xix) pér té zbritur deri te Etérit e Kishés né
shekujt e paré té krishterimit dhe, mé pas, deri te kultura greko-latine, ku synon té zbulojé
fillesat, né kulturén peréndimore, té asaj qé ai e quan « problematizimi moral i kénagésive ».
Mirépo, ndérkohé, peizazhi ka ndryshuar. Nuk kemi té béjmé mé me futjen e seksit né
ligjérim dhe gjurmimin e tij té pandalur (gjé gé do ta béjé krishterimi i hershém duke rimarré
dhe rikodifikuar trashégimin greko-latin), por me njé konfigurim tjetér, ku njeriu, pérmes
problematizimit (moral, shéndetésor, dietetik, erotik, ekonomik, etj.) té kénagésive té tij, e
merr veten (soi) si objekt té interesit, merakut, kontrollit, mbikégyrjes dhe kultivimit. Ky
raport i drejtpérdrejté me veten dhe praktikat e saj, gé nuk ndérmjetésohet nga instanca e
pushtetit, éshté vatra e prodhimit té asaj qé Foucault do ta cilésojé si « substancé etike ».
Gjenealogjia e seksualitetit dhe psikanalizés pérkulet késhtu né njé « gjenealogji té etikés »
dhe té teknologjive lindjes sé subjektit si raport intensiv me veten (souci de soi). Véllimi 2

parathénia joné, « Michel Foucault. Njé praktiké e teorisé », t& dy né, Michel Foucault, Pushteti dhe dija. Katér
sprova, vep. cit., pérkatésisht fq. 25-66 dhe fg. 9-19.



dhe 3 i Historisé sé seksualitetit, do té botohen pak para vdekjes sé parakohshme té autorit
(1984), dhe i kushtohen késaj teme. Njé véllim i fundit, qé i kushtohej rikodifikimit té etikés
antike né universin e krishterimit, mbeti i papérfunduar dhe pra, né pajtim me vullnetin e

autorit, i pabotuar.

Kontekstualizimi né vija shumé té trasha, gé u orvatém té pérvijonim deri kétu,
mbetet, jam mése i vetédijshém, mjaft i mangét, por ishte i detyruar nga mosnjohja e
mjaftueshme e autorit né mjedisin shqgiptar dhe nga kufijté e ngushté té njé parathénieje.
Analiza e hollésishme e librit do té& kérkonte njé libér té téré tjetér, dhe madje shumé mé
voluminoz se i pari. Me dashje, pér shembull, nuk u cek formulimi i biopolitikés né kapitullin
e fundit té librit, tematiké qé e hedh até drejt njé problematike krejt té re dhe e cila, gé nga
studimet postkoloniale deri te teorizimet e Antonio Negrit apo Giorgio Agambenit, éshté
pafundésisht e diskutuar sot né dhjetéra departamente, kongrese, revista, botime etj. Ashtu si
psikanaliza né dispozitivin e seksualitetit, Vullneti pér dije, mé shumé se gjithé té tjerét, éshté
njé libér né zhvendosje té pérhershme né veprén e Foucault-sé : njé udhékryq programatik
pistash e propozimesh teorike, njé libér-kreshté, nga ku shikimi mund té shkojé né dhjetéra
drejtime, njé vatér konceptuale ku reflektohet dhe pérthyhet téré puna kérkimore e autorit,
para dhe pas tij, ku vijné e (zh)vendosen té téra profilet e njépasnjéshme té pérmendura mé
sipér. Eshté libri mé i populluar i Foucault-s&, jo vetém me ide e koncepte, por dhe skena,
ligjérime, taktika, strategji, vegla dhe personazhe konceptuale ; libri mé i populluar i njé
autori, sipérmarrjen dhe etikén teorike té té cilit mund ta pérkufizojmé si popullim té
pérhershém té mendimit me figura té reja. Eshté, po ashtu, libri mé i lexueshém dhe mé i
lexuar i tij, libri me leximet mé té larmishme (nga analiza e biopushtetit te luftérat e identiteve
seksuale, nga studimet post-koloniale tek ato feministe, gjinore e queer, nga historia e
psikiatrisé tek analiza e socializmit, etj.) Eshté, sé fundi, njé model i prozés eseistike, libri mé
i dendur me gjeste teorike, libri ku shpaloset mé sé miri mjeshtéria e autorit pér dramatizmin e
teorisé, aftésia e tij pér t’u futur né palat e ligjérimeve dhe pér té teorizuar duke (u) ngritur

(atyre) kurthe té shumanshme, duke e béré késisoj praktikén e mendimit njé pérvojé té clirimit



nga pesha e sé dhénés dhe té emancipimit nga identifikimet tinézare, kinse evidente, té kohés.
Késhtu gé, tani, mund ta pohojmé se pyetja joné né fillim té kétij teksti, teksa kérkonim té
gjenim se cili, nga librat e Foucault-sé, ishte mé pérfagésuesi, nuk ishte gjé tjetér vegse
inskenimi i njé suspensi té pagené, njé ményré fiktive pér té nisur njé tekst, pérpjekje e mjeré
(dhe homazh i vockél ndaj autorit) pér té dramatizuar disi paragitjen e librit. Dramatizimi i
vérteté fillon kétu mé poshté, me fiksionin e paré, té cilin tregimtari skeptik na e jep, sigurisht,
né njé kushtore ironike (qé, né shqip, béhet habitore) : « Prej kohésh paskemi jetuar, dhe mesa
duket jetokemi akoma, nén peshén e njé regjimi viktorian. Namuzi perandorak, na thoné,
paskésh hedhur vellon e heshtur dhe hipokrite mbi fushén e seksualitetit. » Dhe pastaj

vazhdon historia... Emancipim té mbaré !



